
ABSTRAK
Pentaksiran adalah sebahagian daripada proses pengajaran dan pembelajaran di bilik darjah yang dapat mengumpul maklumat-maklumat yang sah dan boleh dipercayai tentang prestasi murid secara berterusan. Maklumat-maklumat ini hanya dapat diperolehi apabila guru mengelola, merekod, menterjemah, melapor dan membuat pertimbangan dan penilaian bertulis tentang prestasi, pencapaian dan keperluan murid. Kajian ini melaporkan proses dan hasil dapatan kepada penilaian formatif  sistem pengurusan pentaksiran pengajaran dan pembelajaran berasaskan web (e-SP4), yang mana Internet telah digunakan sebagai medium pentaksiran. Terdapat empat jenis penilaian yang telah diguna pakai dalam kajian ini iaitu: penilaian rujukan pakar, penilaian satu-ke-satu, penilaian kumpulan kecil dan penilaian kumpulan kajian lapangan. Kertas ini menyampaikan bagaimana proses penilaian ini dijalankan dan hasil dapatannya. Dapatan kajian telah membicarakan bagaimana penilai-penilai ini menyokong pembangunan modul dan e-SP4. Dapatan kajian ini turut menyumbang maklumat tentang kekuatan dan kelemahan sistem yang mungkin perlu diambil perhatian semasa guru-guru menggunakan sistem ini dan menyesuaikannya mengikut mata pelajaran yang diajar. Walaupun skop kajian ini agak terhad, namun e-SP4 ini boleh membantu menjayakan  sistem pentaksiran kebangsaan yang merupakan trend pendidikan masa hadapan dan perlu diberi pertimbangan wajar oleh semua pihak pentadbir pendidikan.

ABSTRACT
Assessment is part of the teaching and learning in the classroom which can collect information of the validity and reliability of the student performance on an ongoing basis. This information is only available when teachers organized, recorded, interpreted, reported and made judgments and evaluation of the performance, achievements and needs of the students. This paper reports the findings of the formative evaluation of the web-based teaching and learning assessment management system, (e-SP4), in which the Internet was used as the medium of assessment. There are four types of evaluation applied in this research: expert review evaluation, one-to-one evaluation, small group evaluation and field test evaluation. This paper will present the evaluation conducted and the findings on study how the modules evaluation support the development of e-SP4. The findings of this study give information about the strengths and the weaknesses of the system which should be taken into consideration when using the system based on the subject taught. Although the scope of this study is limited, e-SP4 will help to ensure that the national assessment system is achieved. Taking into account future education trends it is important that the administrators take notice of the system.

Pengenalan
Pentaksiran berasaskan web yang digunakan dalam penulisan kertas kerja ini merupakan satu istilah umum yang merangkumi penggunaan komputer dan Internet dalam proses pentaksiran. Istilah pentaksiran berasaskan web ini adalah meluas, merangkumi pelbagai kegiatan yang mana teknologi digital digunakan dalam semua kegiatan-kegiatan meliputi perancangan dan penghantaran pentaksiran, penandaan oleh komputer dan alat-alat atas talian, dan semua proses pelaporan, penyimpanan dan pemindahan data yang berkaitan dengan pentaksiran di peringkat sekolah. JISC/QCA (2007) mendefinisikan pentaksiran berasaskan web ini sebagai proses pentaksiran secara elektronik yang mana Teknologi Maklumat Komunikasi (TMK) telah digunakan untuk persembahan aktiviti pentaksiran dan mendapatkan maklum balas. Menurut mereka lagi, kaedah pentaksiran berasaskan web ini adalah berbeza dengan pentaksiran berasaskan komputer (CBA) yang merujuk kepada pentaksiran dilaksanakan dan ditandakan dengan komputer, dan pentaksiran berbantukan komputer (CAA) adalah merujuk kepada amalan yang bergantung kepada penggunaan komputer: contohnya, penggunaan atas talian bagi tujuan forum perbincangan, maklum balas kerja kumpulan, penyelesaian dan penyerahan tugasan secara elekronik, atau e-portfolio. Sehubungan ini sistem Pentaksiran Pendidikan Kebangsaan mencadangkan supaya penggunaan teknologi diperluaskan dalam sistem pentaksiran berasaskan sekolah (Marzita Abdullah, 2009).
Pentaksiran merupakan pusat kepada pengajaran dan pembelajaran. Ia mengukur sejauh mana keberkesanan pengajaran guru dan pembelajaran murid. Amalan pengurusan pentaksiran sesebuah sekolah itu mempengaruhi penglibatan murid dalam proses pembelajaran. Oleh itu sekolah harus mendapatkan strategi pentaksiran yang baik bagi memastikan semua pembelajaran murid dapat ditaksir dengan sebaik-baiknya. Pentaksiran berasaskan web ini berpotensi mengembangkan pemahaman murid terhadap pembelajaran guru dan merupakan satu kaedah latihan yang berkesan. Pentaksiran berasaskan web adalah cara terbaik bagi mengenalpasti keperluan murid dan dapat menanamkan keinginan untuk maju jika guru berupaya mengaitkan murid kepada sumber rujukan yang baik dan tepat serta memberikan maklum balas serta merta. Penggunaan teknologi yang mantap, dapat menyumbang kepada pentaksiran yang berkesan (JISC/QCA, 2007). Antara kebaikan penggunaan teknologi ini adalah penjimatan masa, memudahkan menanda dan penjimatan ruang penyimpanan. Dengan menggunakan komputer, guru akan mempunyai lebih masa untuk proses pengajaran dan pembelajaran (Fabilah Baharom dan Zaidatun Tahir, 2005). 

Pentaksiran berasaskan web ini lebih bersifat peribadi. Murid boleh melaksanakan pentaksiran ini pada bila-bila masa di mana sahaja mengikut kesesuaian masa murid itu sendiri. Bull (1999) telah mendapati bahawa murid lebih menyukai pentaksiran menggunakan komputer kerana dapat memberi maklum balas serta membuat analisis statistik dengan cepat dan tepat berikutan dari penandaan secara automatik. Penggunaan teknologi dan pembelajaran berasaskan web dapat membantu ke arah pentaksiran pengajaran dan pembelajaran yang lebih cekap dan berkesan (Bennett, 2000). Menurut Vendlinski dan Stevens (2002) pula, teknologi menawarkan kaedah pengukuran baru bagi mentaksir pembelajaran yang berupaya memberikan maklum balas serta merta prestasi pencapaian murid. 
Tujuan Kajian

Kajian ini merupakan satu kajian pembangunan dan kertas ini menyampaikan proses dan analisis penilaian formatif terhadap Sistem Pengurusan Pentaksiran Pengajaran dan Pembelajaran Berasaskan Web (e-SP4). Seterusnya kajian kes ini  menjawab soalan-soalan kajian yang berikut:

1. Bagaimanakah pandangan penilai-penilai modul dan sistem terhadap e-SP4?

2. Apakah kekuatan dan kelemahan e-SP4?
Sorotan Kajian
Penilaian ialah satu proses mengumpul data dalam menentukan keupayaan dan nilai sesuatu bahan pengajaran.  Penilaian formatif  merupakan fasa penting dalam satu kajian reka bentuk kerana ianya menentukan samada reka bantuk yang dibangunkan menuju ke arah yang betul (Shambaugh & Magliaro,1997). Penilaian formatif dilaksanakan dalam tiga aras dalam reka bentuk dan pembangunan iatu: rujukan pakar,  penilaian satu-ke-satu, penilaian kumpulan kecil dan penilaian kajian lapangan (Richey & Klein, 2007; dan Tessmer, 1993). Tambahan Shambaugh & Magliaro (1997), penilaian formatif melibatkan tiga entiti iaitu pereka bentuk, kumpulan pakar dan pengguna-pengguna. Jadual 1 menunjukkan penilaian program formatif seperti yang telah dicadangkan oleh Shambaugh & Magliaro (1997). 

	Siapa
	Bila
	Apa
	Bagaimana

	Pereka bentuk
	Akhir setiap fasa
	Kandungan
Teknikal Kualiti
Kebolehgunaan
	Senarai semak
Tema


	Rujukan pakar
	Mengikut kepakaran
	Kandungan

Teknikal Kualiti
	Senarai semak

Temu bual

	Pengguna
Satu-ke-satu
	Awal reka bentuk
	Kebolehgunaan
	Senarai semak

Temu bual

	Pengguna

Kumpulan kecil
	Prototaip


	Kebolehgunaan
	Soal selidik

Temu bual

	Pengguna

Kajian lapangan
	Fasa Pelaksanaan


	Kebolehgunaan
	Soal selidik

Temu bual

Pemerhatian


Jadual 1: Formative Evaluation Strategy Grid adapted from MASTERING THE POSSIBILITIES: A Process Approach to Instructional Design by R. Neal Shambaugh and Susan G. Magliaro, 1997
Tessmer (1993) menyatakan bahawa daripada panilaian formatif ini, penyelidik dapat menentukan bagaimana untuk menjadikan bahan pengajaran yang telah dibina menjadi lebih berkesan, mantap, menarik, bermotivasi, mudah digunakan dan boleh diterima oleh semua lapisan pengguna. Rajah 1 menunjukkan bagaimana proses penilaian formatif ini dilaksanakan menurut Tessmer (1993).

Rajah 1: Urutan biasa bagi jenis penilaian formatif
Kaedah Mengumpul Data

Shambaugh & Magliaro (1997) menyatakan bahawa penilai utama dalam penilaian formatif ini ialah penyelidik itu sendiri sebagai pereka bentuk kerana dialah yang bertanggungjawab membuat penilaian secara berterusan mengikut kebolehlaksanaan manual dan sistem yang telah dibangunkan. Calon kedua dalam penilaian formatif ini ialah kumpulan pakar yang terdiri daripada pakar kandungan (pentaksiran), pakar sistem (perisian) dan pakar teknologi. Pakar-pakar ini akan bertanggungjawab dalam memberi maklum balas dalam aspek reka bentuk modul dan sistem, kandungan, bahasa, media, pedagogi, dalam reka bentuk pengajaran. Pengguna-pengguna yang akan terlibat secara langsung dalam sesi latihan kepenggunaan sistem, dan fasa pelaksanaan merupakan penilai yang ketiga pentingnya dalam fasa ini. Pengguna ini terdiri daripada 18 orang guru-guru pakar dalam pelbagai mata pelajaran yang terlibat dalam program latihan, dan dua orang peserta kajian  yang merupakan  guru-guru yang aktif menggunakan sistem ini dalam proses pengajaran dan pembelajarannya dalam bilik darjah. Murid-murid yang terlibat dalam kelas guru-guru ini juga merupakan penilai yang boleh digunakan dalam mendapatkan maklum balas.


Rajah 2: Carta aliran penilaian formatif
Kesemua penilai telah diberi soal selidik penilaian modul dan sistem yang berbeza mengikut aspek penilaian masing-masing. Soalan temu bual diberikan bagi mendapatkan keterangan yang lanjut jika perlu. Analisis telah dibuat secara deskriptif sahaja. 
Dapatan Kajian

Bahagian dapatan kajian ini menyampaikan dapatan penyelidik dalam analisis deskriptif pandangan penilai-penilai modul dan sistem terhadap e-SP4 dan seterusnya menyenaraikan kekuatan dan kelemahan sistem ini.
Pandangan penilai-penilai modul dan sistem terhadap e-SP4
Penilaian Pakar

Jadual 2 menunjukkan penilaian pakar dalam menilai bagaimana modul dan sistem ini dapat memberi pengetahuan dan kemahiran dalam pengurusan pentaksiran. Ternyata ketiga-tiga pakar teknologi, sistem dan pentaksiran sekurang-kurang bersetuju dengan kemampuan sistem dan modul dalam memberi pengetahuan dan kemahiran dalam pengurusan pentaksiran.  Jadual 3 pula menunjukkan dapatan soal selidik dalam lain-lain persoalan berhubung dengan penggunaan manual dan sistem e-SP4 ini. Ternyata ketiga-tiga pakar ini juga sekurang-kurangnya bersetuju dengan soalan yang dikemukakan.
	
	Sangat setuju
	Setuju
	Tidak pasti
	Tidak setuju
	Sangat tidak setuju

	Membina kuiz
	33% (1)
	66% (2)
	0% (0)
	0% (0)
	0% (0)

	Membina kategori
	33% (1)
	66% (2)
	0% (0)
	0% (0)
	0% (0)

	Membina bank soalan
	33% (1)
	66% (2)
	0% (0)
	0% (0)
	0% (0)

	Membina soalan discription
	33% (1)
	66% (2)
	0% (0)
	0% (0)
	0% (0)

	Membina soalan essay
	33% (1)
	66% (2)
	0% (0)
	0% (0)
	0% (0)

	Membina soalan matching
	33% (1)
	66% (2)
	0% (0)
	0% (0)
	0% (0)

	Membina soalan embedded answer(cloze)
	33% (1)
	66% (2)
	0% (0)
	0% (0)
	0% (0)

	Membina soalan multiple choice
	33% (1)
	66% (2)
	0% (0)
	0% (0)
	0% (0)

	Membina soalan short answer
	33% (1)
	66% (2)
	0% (0)
	0% (0)
	0% (0)

	Membina soalan true/false
	33% (1)
	66% (2)
	0% (0)
	0% (0)
	0% (0)

	Memasukkan soalan ke dalam kuiz
	33% (1)
	66% (2)
	0% (0)
	0% (0)
	0% (0)

	Mengemaskini kuiz
	0% (0)
	100% (3)
	0% (0)
	0% (0)
	0% (0)

	Preview kuiz
	33% (1)
	66% (2)
	0% (0)
	0% (0)
	0% (0)

	Melihat keputusan
	66% (2)
	33% (1)
	0% (0)
	0% (0)
	0% (0)

	Memberi markah secara manual
	0% (0)
	66% (2)
	0% (0)
	0% (0)
	33% (1)

	Mengimpot soalan secara pukal
	33% (1)
	66% (2)
	0% (0)
	0% (0)
	0% (0)


Jadual 2: Penilaian pakar dalam menilai bagaimana modul dan sistem ini dapat memberi pengetahuan dan kemahiran dalam pengurusan pentaksiran
Penilaian Satu-ke-Satu

Penilaian satu-ke-satu yang dibuat bersama guru kajian awal dalam mengenalpasti pengalaman beliau dalam menggunakan manual dan sistem adalah seperti berikut:

1. Sistem yang digunakan dalam laman web ini memang mudah difahami dan dilaksanakan
2. Manual latihan penggunaan Moodle mampu mambantu saya membina bahan pengajaran, pembelajaran dan pentaksiran berasaskan web ini.
3. Bahan ini sesuai digunakan dalam proses pengajaran, pembelajaran dan pentaksiran dalam bilik darjah.
4. Bahan ini sesuai digunakan dalam proses pengajaran, pembelajaran dan pentaksiran di luar dilik darjah.
5. Bahan ini memberikan kemudahan kepada pelajar untuk membuat ulangkaji dan latihtubi yang berterusan.
6. Bahan yang telah disediakan boleh saya kemaskini dari semasa ke semasa.
7. Soalan-soalan tugasan boleh saya semak dengan mudah dan cepat.
8. Sistem ini sesuai dengan mata pelajaran yang saya ajar.
9. Soalan pentakiran boleh disediakan dengan mudah.
10. Markah pentaksiran dapat saya perolehi dengan segera.
11. Pelajar boleh mendapat maklumbalas serta merta selepas menjalani pentaksiran.
12. Pelajar sentiasa boleh membuat refleksi hasil pembelajaran dan pentaksiran.
13. Guru sentiasa boleh membuat refleksi hasil pengajaran dan pentaksiran.
14. Guru dan pelajar-pelajar dapat berinteraksi tanpa sempadan pada bila-bila masa melalui forum, shoutmix dan mesej pada bila-bila masa.
15. Pembelajaran dalam bilik darjah masih dapat diteruskan walaupun tiada kehadiran guru.
16. Guru boleh berinteraksi secara individu dengan semua pelajarnya pada bila-bila masa melalui sistem ini.
17. Dengan menggunakan sistem ini, saya boleh melakukan proses pentaksiran berterusan dalam bilik darjah.
18. Saya tidak perlu menyediakan bahan pengajaran saya secara berulang kali tiap-tiap tahun
19. Pelajar saya akan menjadi lebih bermotivasi belajar.
Penilaian Kumpulan Kecil

Jadual 3 menunjukkan bagaimana penilai kumpulan kecil yang terdiri daripada 18 orang memberi ulasan secara deskriptif berhubung dengan fungsi sistem dalam pentaksiran pengajaran dan pembelajaran dalam bilik darjah.

	Ulasan Fungsi
	SS
	S
	TP
	TS
	SST

	1. Sistem yang digunakan dalam laman web ini memang mudah difahami dan dilaksanakan
	22.2%
(4)
	66.7%
(12)
	11.1%
(2)
	
	

	2. Manual latihan penggunaan Moodle mampu mambantu saya membina bahan pengajaran, pembelajaran dan pentaksiran berasaskan web ini.
	33.3%
(6)
	61.1%
(11)
	5.6%
(1)
	
	

	3. Bahan ini sesuai digunakan dalam proses pengajaran, pembelajaran dan pentaksiran dalam bilik darjah.
	27.8%
(5)
	61.1%
(11)
	11.1%
(2)
	
	

	4. Bahan ini sesuai digunakan dalam proses pengajaran, pembelajaran dan pentaksiran di luar dilik darjah.
	50.0%
(9)
	44.4%
(8)
	5.6%
(1)
	
	

	5. Bahan ini memberikan kemudahan kepada pelajar untuk membuat ulangkaji dan latihtubi yang berterusan.
	50.0%
(9)
	50.0%

(9)
	
	
	

	6. Bahan yang telah disediakan boleh saya kemaskini dari semasa ke semasa.
	50.0%

(9)
	50.0%

(9)
	
	
	

	7. Soalan-soalan tugasan boleh saya semak dengan mudah dan cepat.
	27.8%

(5)
	72.2%

(13)
	
	
	

	8. Sistem ini sesuai dengan mata pelajaran yang saya ajar.
	38.9%

(7)
	38.9%

(7)
	11.1%

(2)
	11.1%

(2)
	

	9. Soalan pentakiran boleh disediakan dengan mudah.
	22.2%

(4)
	55.6%

(10)
	11.1%

(2)
	11.1%

(2)
	

	10. Markah pentaksiran dapat saya perolehi dengan segera.
	27.8%

(5)
	61.1%

(11)
	5.6%

(1)
	5.6%

(1)
	

	11. Pelajar boleh mendapat maklumbalas serta merta selepas menjalani pentaksiran.
	33.3%

(6)
	55.6%

(10)
	5.6%

(1)
	5.6%

(1)
	

	12. Pelajar sentiasa boleh membuat refleksi hasil pembelajaran dan pentaksiran.
	27.8%

(5)
	61.1%

(11)
	5.6%

(1)
	5.6%

(1)
	

	13. Guru sentiasa boleh membuat refleksi hasil pengajaran dan pentaksiran.
	38.9%

(7)
	50.0%

(9)
	5.6%

(1)
	5.6%

(1)
	

	14. Guru dan pelajar-pelajar dapat berinteraksi tanpa sempadan pada bila-bila masa melalui forum, shoutmix dan mesej pada bila-bila masa.
	55.6%

(10)
	44.4%

(8)
	
	
	

	15. Pembelajaran dalam bilik darjah masih dapat diteruskan walaupun tiada kehadiran guru.
	44.4%

(8)
	44.4%

(8)
	11.1%

(2)
	
	

	16. Guru boleh berinteraksi secara individu dengan semua pelajarnya pada bila-bila masa melalui sistem ini.
	38.9%

(7)
	55.6%

(10)
	5.6%

(1)
	
	

	17. Dengan menggunakan sistem ini, saya boleh melakukan proses pentaksiran berterusan dalam bilik darjah.
	44.4%

(8)
	50.0%

(9)
	5.6%

(1)
	
	

	18. Saya tidak perlu menyediakan bahan pengajaran saya secara berulang kali tiap-tiap tahun
	50.0%

(9)
	38.9%

(7)
	11.1%

(2)
	
	

	19. Pelajar saya akan menjadi lebih bermotivasi belajar.
	44.4%

(8)
	38.9%

(7)
	16.7%

(3)
	
	


Jadual 3:  Ulasan fungsi sistem dalam pentaksiran pengajaran dan pembelajaran dalam bilik darjah.

Penilaian Kajian Lapangan

Penilaian ini melibatkan empat kaedah mengutip data iaitu melalui soal selidik penggunaan manual dan sistem, pemerhatian, temu bual, analisis pemerhatian secara atas talian. 
Kekuatan dan kelemahan e-SP4

Berikut merupakan beberapa komen penilai berhubung dengan kekuatan dan kelemahan sistem ini dalam pengurusan pengajaran dan pembelajaran.

1. Pengajaran dan pembelajaran menjadi lebih menarik minat pelajar kerana guru menggunakan teknologi yang seiring dengan peredaran masa dan menepati citarasa mereka.
2. Pengajaran dan pembelajaran boleh dilaksanakan dimana-mana dan pada bila-bila masa pun.
3. Satu sistem online yang interaktif lagi berkesan untuk pengajaran dan pembelajaran.
4. Kekuatan - pelajar yang mempunyai komputer dan internet di rumah banyak kelebihan.
5. Pelajar dapat membuat latihan yang diberikan mengikut fasa dan tahap penguasaan tersendiri di samping mengulang-ulangnya sehingga dia dapat menjawab dengan betul bagi kesemua soalan yang diberikan.
6. Kelemahan - Pelajar miskin, luarbandar tidak mendapat apa-apa faedah subjek yang soalan berformatkan soalan struktur dan esei sukar untuk membuat pentaksiran.
7. Kebaikan sistem ini ialah: 1) Ia mampu diakses di mana sahaja melalui internet. 2) Bahan pengajaran dan pembelajaran dapat dibina dengan mudah dan boleh dimuat turun dalam pelbagai bentuk seperti video, power point dan sebagainya. 3) Bahan pengajaran dan pembelajaran lebih terkini dan menarik. 4) Tugas menyemak tugasan murid lebih mudah. 5) Ujian boleh dijalankan bila-bila masa kerana soalan sudah tersedia. 6) Penilaian Akses Kendiri (PAK) untuk pelajar.
8. Kekuatan: Memudahkan komunikasi berkesan antara pelajar dan guru dan mudah menghubungi pelajar semasa cuti. Kelemahan: Ada pelajar yang mungkin tidak ada kemudahan internet di rumah.
9. Kekuatan: 1) Semestinya kaedah pengajaran atas talian ini amatlah baik terutamanya bagi menarik minat pelajar untuk belajar. 2) Selain itu guru dan murid akan sentiasa berhubungan dalam menyelesaikan masalah pembelajaran mereka. 3) Kaedah ini amat menarik dan membantu guru terutamanya sekiranya guru tiada di sekolah.
Kesimpulan dan Perbincangan

Apa yang boleh disimpulkan daripada kedua-dua dapatan daripada soalan kajian di atas ialah e-SP4 ini mempunyai banyak aplikasi yang dapat membantu memudahkan guru dalam merancang, mengurus, menyedia, mentadbir, melaksana, mendapat maklum balas segera, dan yang paling utama membolehkan pelajar berkolaborasi dan membuat refleksi. Berdasarkan penilaian yang telah dibuat, ternyata sistem ini berupaya memberi kemudahan kepada guru-guru dalam pengurusan pentaksiran pengajaran dan pembelajaran dalam bilik darjah mahupun diluar bilik darjah.
Di antara elemen-elemen yang dapat dirumuskan dalam penggunaan e-SP4 ialah:
1. Melibatkan murid-murid secara aktif  dalam mencapai objektif pembelajaran.
2. Memberi peluang untuk murid-murid membuat penilaian kendiri dan refleksi.
3. Menyampaikan maklum balas bagi membantu murid-murid membuat pembetulan-kendiri.
4. Menyediakan peluang-peluang untuk maklum balas berdialog (antara rakan sebaya dan guru-murid).
5. Menggalakkan kepercayaan, bermotivasi positif dan harga diri.
6. Menyediakan peluang-peluang bagi murid-murid meneroka pengetahuan baru.
7. Memberi peluang kepada guru membina bahan pengajaran dan pentaksiran yang bersesuaian.
8. Membiasakan murid-murid menjawab soalan pentaksiran dalam jangkamasa yang ditetapkan.
9. Memastikan bahan pengajaran dan pentaksiran yang disediakan mencakupi sukatan pelajaran.
10. Melibatkan murid-murid sepenuhnya dalam semua aktiviti pembelajaran dan pentaksiran.
Hasil kajian ini diharapkan akan dapat memberi kesedaran kepada guru-guru yang belum bersedia menerima perubahan agar dapat bergerak seiring dengan zaman.

